
ᓄᓇᕗc ᒪᓕᒐᓕᐅᕐᕕᐊ 

Nunavut Maligaliurvia 

Legislative Assembly of Nunavut 

Assemblée législative du Nunavut 
 

ᐅᑎᕐᕕᒋᓗᒋᑦ ᑎᑎᖅᑲᑎᒍᑦ ᐊᐱᖅᑯᑕᐅᓂᑯᑦ 
 

ᐊᐱᕆᔪᖅ: ᔮᓐ ᒪᐃᓐ, ᒪᓕᒐᓕᐅᖅᑎ (ᐊᕐᕕᐊᑦ ᐅᐊᓐᓇᖓᓄᑦ−ᑎᑭᕋᕐᔪᐊᕐᒥᐅᓄᑦ) 
       

ᐊᐱᕆᔭᖓ: ᒪᓕᒐᓕᐅᖅᑎ ᔪᐊᔾ ᕼᐃᒃᔅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ  
 

ᓈᓴᐅᑖ: 65 – 5(2) 
 

ᐅᓪᓗᖅ: ᒫᑦᓯ 12, 2020 
 

ᐱᔾᔪᑖ: ᑭᒍᑎᓕᕆᔩᑦ 
 

 

1) ᓄᓇᕗᒻᒥ ᓄᓇᓕᖕᓄᑦ ᑭᒍᑎᓕᕆᔨᖃᙱᑦᑐᓄᑦ:  

a) ᖃᔅᓯᓂᒃ ᑭᒍᑎᓕᕆᔨᓂᒃ ᑳᓐᑐᓛᒃᑕᐅᔪᖃᓲᖑᕙ ᑭᒍᑎᓕᕆᔭᖅᑐᖅᑐᓂᒃ 

ᓄᓇᓕᖕᓄᐊᖅᑕᖅᖢᑎᒃ?  

b) ᓄᓇᓖᑦ ᒪᓕᒃᑕᐅᓪᓗᑎᒃ, ᐊᐃᕆᓕ 1, 2018-ᒥ ᒫᑦᓯ 1, 2020−ᒧᑦ, ᖃᔅᓯᓄᑦ ᐅᓪᓗᕐᓄᑦ 

ᑭᒍᑎᓕᕆᔨᒧᑦ ᐃᓄᐃᑦ ᑭᒍᑎᓕᕆᔭᐅᖃᑦᑕᕐᓂᖅᐸᑦ ᑕᒪᐃᓐᓂᒃ ᓄᓇᓕᖕᓂ?  

c) ᓇᓕᐊᒃ ᓇᖕᒥᓂᖃᖅᑎᑦ ᐊᑭᓖᓲᖑᕙᑦ ᖃᖓᑦᑕᐅᑎᓄᑦ, ᑐᔪᕐᒥᔾᔪᑎᓄᑦ ᐊᒻᒪ 

ᑭᒍᑎᓕᕆᕝᕕᖕᓄᑦ ᑳᓐᑐᓛᒃᑕᐅᓯᒪᔪᓄᑦ ᓄᓇᓕᖕᓄᐊᖅᑕᕐᓗᑎᒃ ᑭᒍᑎᓕᕆᔭᖅᑐᖅᓯᒪᔪᓄᑦ?  

d) ᓇᓕᐊᒃ ᓇᖕᒥᓂᖃᖅᑎᑦ ᐊᑭᓖᓲᖑᕙᑦ ᑭᒍᑎᓕᕆᔪᓐᓇᐅᑎᓄᑦ ᐊᑐᐃᓐᓇᕈᖅᑎᑕᐅᕗᑦ 

ᑭᒍᑎᓕᕆᔨᓄᑦ ᑳᓐᑐᓛᒃᑕᐅᓯᒪᔪᓄᑦ ᓄᓇᓕᖕᓄᐊᖅᑕᕐᓗᑎᒃ ᑭᒍᑎᓕᕆᔭᖅᑐᖅᓯᒪᔪᓄᑦ?  

e) ᑭᒍᑎᓕᕆᔨᓄᑦ ᑭᒍᑎᓕᕆᔭᕆᐊᓕᖕᓄᑦ ᓄᓇᓕᖕᓄᐊᖅᓯᒪᑎᓪᓗᒋᑦ, ᓇᖕᒥᓂᖃᖅᑏᑦ 

ᐊᑭᓖᓲᖑᕗᑦ ᑭᒍᑎᓕᕆᔭᐅᔾᔪᑎᓄᑦ ᐊᑭᓕᖅᑕᐅᓲᖑᙱᑦᑐᓄᑦ ᓇᓪᓕᐅᒃᑯᒫᖃᙱᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᒃᑯᑦ ᐊᒻᒪ ᐊᓯᖏᓐᓄᑦ ᐊᑭᓕᖅᑕᐅᔪᓐᓇᙱᑦᑕᕌᖓᑕ?   

f) ᑭᒍᑎᓕᕆᔭᐅᔾᔪᑎᓄᑦ ᐊᑭᓕᖅᑕᐅᔪᒪᙱᑦᑐᑦ ᓇᓪᓕᐅᒃᑯᒫᖃᙱᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᒃᑯᑦ ᐊᓯᖏᑦᑎᒍᓪᓗ ᐊᑭᓕᖅᑕᐅᔪᓐᓇᙱᒃᑳᖓᑕ, 

ᑭᓱᓂᒡᓕ ᐃᑲᔫᑎᒃᓴᓂᒃ ᒪᓂᒻᒪᐃᓲᖑᕙᑦ ᓄᓇᕗᑦ ᒐᕙᒪᒃᑯᑦ ᓄᓇᓕᖕᓄᑦ 

ᐱᓕᕆᐊᖑᒃᑲᓐᓂᖁᔨᔪᖃᖅᐸᑦ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᖅᑎᑦᑎᔨᑦ ᐃᓱᒪᓕᐊᖏᓐᓂᒃ ᐊᑭᓕᕆᐊᓕᖕᓂᒃ ᐊᑭᓖᔪᒪᙱᑉᐸᑕ?   

g) ᑭᓱᓂᒡᓕ ᐃᑲᔫᑎᓂᒃ ᒪᓕᒻᒪᐃᓲᖑᕙᑦ ᓄᓇᕗᑦ ᒐᕙᒪᒃᑯᑦ ᐊᑭᓕᒐᒃᓴᓂᒃ 

ᑭᒍᑎᓕᕆᔭᐅᔾᔪᑎᓄᑦ ᑭᒍᑎᓕᕆᔨᒧᑦ ᐊᑐᓕᖁᔭᐅᔪᓂᒃ ᑭᓯᐊᓂ ᐊᑭᓕᖅᑕᐅᔪᒪᙱᑦᑐᓂᒃ 

ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᒃᑯᑦ ᐊᓯᖏᑦᑎᒍᓪᓗ 

ᐊᑭᓕᖅᑕᐅᔪᓐᓇᙱᒃᑳᖓᑕ?  

 
 
 
 

ᑭᐅᔾᔪᑎᑦ: 

a) ᖃᔅᓯᓂᒃ ᑭᒍᑎᓕᕆᔨᓂᒃ ᑳᓐᑐᓛᒃᑕᐅᔪᖃᓲᖑᕙ ᑭᒍᑎᓕᕆᔭᖅᑐᖅᑐᓂᒃ 

ᓄᓇᓕᖕᓄᐊᖅᑕᖅᖢᑎᒃ?  

ᒪᕐᕉᖕᓂ ᑭᒍᑎᓕᕆᔨᓂᒃ ᑳᓐᑐᓛᒃᑎᑦᑎᔨᖃᖅᑐᖅ ᑭᒍᑎᓕᕆᔨᓂᒃ ᑭᒍᑎᓕᕆᔭᖅᑐᖅᑎᑦᑎᕙᒃᖢᑎᒃ 

ᓄᓇᕗᒻᒥ ᓄᓇᓕᖕᓂ.   ᐊᖅᓴᕐᓃᑦ ᑭᒍᑎᓕᕆᔨᒃᑯᑦ ᕿᑎᕐᒥᐅᓄᑦ ᑭᒍᑎᓕᕆᔨᒋᔭᐅᓲᑦ. ᓄᓇᕗᒻᒥ 

ᐃᓅᑦᑎᐊᕈᑎᓄᑦ ᖃᓄᖅᑑᖅᑎᑦ ᑭᒍᑎᓕᕆᔨᒋᔭᐅᓲᖑᓪᓗᑎᒃ ᑭᕙᓪᓕᕐᒥ ᐊᒻᒪ ᕿᑭᖅᑖᓗᖕᒥ.   

ᐊᑐᓂ ᑳᓐᑐᓛᒃᑎᑦᑎᔩᑦ ᑕᓪᓕᒪᓂᒃ ᖁᓕᓄᑦ ᑭᒍᑎᓕᕆᔨᖃᖅᐳᑦ ᖃᖓᑐᐃᓐᓇᑦᑎᐊᖅ 

ᑭᒍᑎᓕᕆᔭᖅᑐᖁᔭᐅᒃᐸᑕ ᐱᑐᐃᓐᓇᕆᐊᖃᖅᐸᒃᖢᑎᒃ.  ᓄᓇᓕᖕᓂ ᑭᒍᑎᓕᕆᔨᓄᑦ 

ᐃᖅᑲᓇᐃᔭᖅᑏᑦ ᖃᐅᔨᒪᔭᐅᖕᒥᔪᑦ ᓄᓇᓕᖕᓂ ᖃᓂᑦᑎᐊᕆᒃᑐᓕᕆᔨᑦ.   
 

b) ᓄᓇᓖᑦ ᒪᓕᒃᑕᐅᓪᓗᑎᒃ, ᐊᐃᕆᓕ 1, 2018-ᒥ ᒫᑦᓯ 1, 2020−ᒧᑦ, ᖃᔅᓯᓄᑦ ᐅᓪᓗᕐᓄᑦ 

ᑭᒍᑎᓕᕆᔨᒧᑦ ᐃᓄᐃᑦ ᑭᒍᑎᓕᕆᔭᐅᖃᑦᑕᕐᓂᖅᐸᑦ ᑕᒪᐃᓐᓂᒃ ᓄᓇᓕᖕᓂ?  

ᑕᑯᓗᒍ ᓴᖅᑎᑕᐅᓯᒪᔪᑦ ᐅᐃᒍᖓᓐᓂ 1. 
 

c) ᓇᓕᐊᒃ ᓇᖕᒥᓂᖃᖅᑎᑦ ᐊᑭᓖᓲᖑᕙᑦ ᖃᖓᑦᑕᐅᑎᓄᑦ, ᑐᔪᕐᒥᔾᔪᑎᓄᑦ ᐊᒻᒪ ᑭᒍᑎᓕᕆᕝᕕᖕᓄᑦ 

ᑳᓐᑐᓛᒃᑕᐅᓯᒪᔪᓄᑦ ᓄᓇᓕᖕᓄᐊᖅᑕᕐᓗᑎᒃ ᑭᒍᑎᓕᕆᔭᖅᑐᖅᓯᒪᔪᓄᑦ?  

ᓄᓇᕗᑦ ᒐᕙᒪᒃᑯᑦ ᐊᑭᓖᓲᖑᕗᑦ ᖃᖓᑦᑕᐅᑎᓄᑦ, ᑐᔪᕐᒥᔾᔪᑎᓄᑦ ᐊᒻᒪ ᓂᕆᔾᔪᑎᓄᑦ ᓄᓇᕗᒻᒥ 

ᖃᐅᑕᒫᖅᓯᐅᑎᑦ ᐊᑭᖏᑦ ᒪᓕᒃᑕᐅᓪᓗᑎᒃ ᐊᖏᕈᑕᐅᓯᒪᔪᑦ ᑭᒍᑎᓕᕆᔨᓄᑦ ᑳᓐᑐᓛᒃᑕᐅᓯᒪᔪᓄᑦ.   

ᓄᓇᕗᑦ ᒐᕙᒪᒃᑯᑦ ᓇᖕᒥᓂᖃᖅᑐᑦ ᑕᒪᐃᓐᓂᒃ ᑭᒍᑎᓕᕆᕝᕕᖕᓂᑦ ᓄᓇᕗᒻᒥ, ᑭᓯᒥ ᒪᕐᕉᒃ 

ᐃᓛᒃᑰᖅᑐᑦ ᑭᒍᑎᓕᕆᕝᕖᒃ ᐃᖃᓗᖕᓂ.  ᑭᒍᑎᓕᕆᕝᕖᑦ ᐊᑐᖅᑐᐊᖅᑕᐅᓲᖑᕗᑦ ᑳᓐᑐᓛᒃᑎᑦᑎᔨᓄᑦ 

ᓄᓇᕗᑦ ᒐᕙᒪᒃᑯᓐᓂ ᐊᑭᖃᖅᑎᒋᓪᓗᑎᒃ $200.00/ᐅᓪᓗᕐᒧᑦ.    
 

d) ᓇᓕᐊᒃ ᓇᖕᒥᓂᖃᖅᑎᑦ ᐊᑭᓖᓲᖑᕙᑦ ᑭᒍᑎᓕᕆᔪᓐᓇᐅᑎᓄᑦ ᐊᑐᐃᓐᓇᕈᖅᑎᑕᐅᕗᑦ 

ᑭᒍᑎᓕᕆᔨᓄᑦ ᑳᓐᑐᓛᒃᑕᐅᓯᒪᔪᓄᑦ ᓄᓇᓕᖕᓄᐊᖅᑕᕐᓗᑎᒃ ᑭᒍᑎᓕᕆᔭᖅᑐᖅᓯᒪᔪᓄᑦ?  

ᑭᒍᑎᓕᕆᕝᕖᑦ ᓄᓇᕗᒻᒥ ᐃᓄᐃᑦ ᑭᒍᑎᓕᕆᔭᐅᔾᔪᑎᖏᑦ ᐊᑭᓕᖅᓱᖅᑕᐅᓲᖑᕗᑦ 

ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᖅᑐᓕᕆᔨᓄᑦ, ᑖᒃᑯᐊ ᐱᔨᑦᑎᕋᕈᑎᑦ 

ᐊᑭᓕᖅᑕᐅᔪᓐᓇᑐᐊᖅᐸᑕ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᖅᑐᓕᕆᔨᓄᑦ.  ᑭᒍᑎᓕᕆᔨᓄᑦ ᑭᒍᑎᓕᕆᔾᔪᑕᐅᔪᓕᒫᑦ ᐊᑭᓕᖅᑕᐅᕙᒃᑐᐃᓐᓇᐅᙱᑦᑐᑦ 

ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᖅᑐᓕᕆᔨᓄᑦ.   
 

e) ᑭᒍᑎᓕᕆᔨᓄᑦ ᑭᒍᑎᓕᕆᔭᕆᐊᓕᖕᓄᑦ ᓄᓇᓕᖕᓄᐊᖅᓯᒪᑎᓪᓗᒋᑦ, ᓇᖕᒥᓂᖃᖅᑏᑦ 

ᐊᑭᓖᓲᖑᕗᑦ ᑭᒍᑎᓕᕆᔭᐅᔾᔪᑎᓄᑦ ᐊᑭᓕᖅᑕᐅᓲᖑᙱᑦᑐᓄᑦ ᓇᓪᓕᐅᒃᑯᒫᖃᙱᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᒃᑯᑦ ᐊᒻᒪ ᐊᓯᖏᓐᓄᑦ ᐊᑭᓕᖅᑕᐅᔪᓐᓇᙱᑦᑕᕌᖓᑕ?   

ᑭᒍᑎᙳᐊᓕᕆᔩᑦ ᖃᔅᓰᓐᓇᐅᑎᓪᓗᒋᑦ, ᑭᒍᑎᓕᕆᔩᑦ ᑭᒍᑎᓕᕆᔨᓪᓗᐊᑕᕆᔭᐅᓲᖑᕗᑦ, 

ᐊᓯᖏᓪᓘᒐᓗᐊᖅ ᑲᒪᒋᔭᕆᐊᓕᖏᑦ ᑲᒪᒋᕙᒃᑭᓪᓗᓂᒋᑦ.  ᓲᕐᓗ, ᓴᖑᖓᔪᓂᒃ ᑭᒍᑎᓕᕆᔩᑦ 

ᖃᓰᓐᓇᐅᓲᖑᕗᑦ (ᓲᕐᓗ ᑐᑭᓕᐊᖅᓯᓕᕈᑎᓂᒃ ᐋᖅᑭᒃᓯᕙᒃᖢᑎᒃ) ᐊᓯᓕᒫᖏᓐᓂᒃ ᑭᒍᑎᓕᕆᔨᓂᒃ 

ᑲᒪᒋᔭᖃᖅᐸᙱᖦᖢᑎᒃ.  
 

ᑭᒍᑎᓕᕆᔩᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᕗᑦ ᐊᑐᐃᓐᓇᕈᖅᑎᑦᑎᔪᓐᓇᖅᖢᑎᒡᓗ 

ᐊᔾᔨᒌᙱᑦᑐᓂᒃ ᑭᒍᑎᓕᕆᔾᔪᓯᕐᓂᒃ ᐃᓛᖅᓯᕙᒃᖢᑎᒃ, ᑭᒍᑕᐃᖅᓯᕙᒃᖢᑎᒃ, ᑭᒍᑎᓯᐅᖅᓯᕙᒃᖢᑎᒃ, 

ᑕᕐᕋᖅᑑᑎᒃᑯᑦ ᐊᔾᔨᓕᐅᖅᓯᕙᒃᖢᑎᒃ, ᖃᓂᑦᑎᐊᕆᒋᐊᖃᕐᓂᕐᒥᒡᓗ ᐃᓕᓐᓂᐊᖅᑎᑦᑎᕙᒃᖢᑎᒃ.  

ᑭᓯᐊᓂ, ᑭᒍᑎᓕᕆᔨᑦ ᐃᓐᓇᕐᓄᑦ ᑐᐊᕕᕐᓇᖅᑐᖃᕌᖓᑦ ᑭᒍᑎᓕᕆᓲᑦ.  ᓄᓇᕗᒻᒥ, ᑭᒍᑎᓕᕆᔨᑦ 

ᐊᑕᐅᓯᕐᒥᒃ ᓄᓇᓕᖕᒥ ᑭᒍᑎᓕᕆᔭᐅᒐᔪᒃᐳᑦ. ᑭᒍᑎᓕᕆᔨᑦ ᒫᓐᓇ ᐱᖓᓱᓂᒃ ᓄᓇᓕᖕᓂ 

ᑭᒍᑎᓕᕆᔨᒋᔭᐅᖃᑦᑕᖅᐳᑦ:  ᐃᒃᐱᐊᕐᔪᒃ, ᐊᕐᕕᐊᑦ, ᐊᒻᒪ ᑲᖏᖅᖠᓂᖅ.   ᖃᓂᑦᑎᐊᕆᒃᑐᓕᕆᔨᑦ 

ᑭᒍᑎᓯᐅᖅᓯᓲᖑᕗᑦ, ᑭᒍᑎᑦ ᓱᕈᕈᔫᓂᖏᓐᓂᒃ ᐲᔭᐃᓲᖑᕗᑦ, ᐊᓯᖏᓐᓂᒡᓗ ᖃᓂᑦᑎᐊᕆᖕᓇᖅᑎᓂᒃ 

ᖃᓂᑦᑎᐊᕆᒋᐊᖃᕐᓂᕐᒥᒡᓗ ᐃᓕᓐᓂᐊᖅᑎᑦᑎᕙᒃᖢᑎᒃ.    

ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᖅᑎᑦᑎᓲᑦ ᐊᒻᒪ ᓇᓪᓕᐅᒃᑯᒫᓄᑦ 

ᐸᕐᓇᐅᑎᑦ ᐃᑲᔫᓯᐊᖅᑎᑦᑎᓲᖑᕗᑦ ᖃᓄᑐᐃᓐᓈᓗᒃ ᑭᒍᑎᓕᕆᔭᐅᔾᔪᑎᓂᒃ.  ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᑦ ᐃᑲᔫᓯᐊᓲᖑᕗᑦ ᑭᒍᑎᓕᕆᔭᐅᓂᕐᒧᑦ ᓄᓇᕗᑦ ᒐᕙᒪᒃᑯᑦ ᑭᒍᑎᓕᕆᓂᕐᒧᑦ 

ᐸᕐᓇᐅᑎᒧᑦ.   ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᙱᑦᑐᑦ ᐃᑲᔫᓯᐊᓲᖑᕗᑦ ᐃᖅᑲᓇᐃᔭᕐᕕᒋᔭᕐᒥᒍᑦ.  

ᓄᑕᖅᑲᓄᑦ ᐅᑭᐅᖃᖅᑎᒋᔪᑦ 12−ᒧᑦ ᑎᑭᓪᓗᒍ, ᑭᒍᑎᑦᑎᐊᕆᖕᓂᕐᒧᑦ ᐊᔾᔨᒌᙱᑦᑐᓂᒃ 

ᐊᑐᐃᓐᓇᕈᕐᕕᐅᓲᖑᕗᑦ ᓄᓇᕗᒻᒥ ᓄᑕᖅᑲᓄᑦ ᑭᒍᑎᓕᕆᔨᒃᑯᑦ ᐱᓕᕆᐊᖅᑎᒍᑦ.   
 

ᓄᓇᕗᒻᒥ ᓄᑕᖅᑲᓄᑦ ᑭᒍᑎᓕᕆᓂᕐᒧᑦ ᐱᓕᕆᐊᒃᑯᑦ ᑭᒍᑎᓕᕆᓲᖑᕗᑦ ᓄᑕᕋᓛᓂᒃ ᐱᒋᐊᖅᖢᒍ 

ᐅᑭᐅᓕᖕᓄᑦ 12-ᒧᑦ ᑎᑭᓪᓗᒍ.  ᓄᑕᖅᑲᓄᑦ ᑭᒍᑎᓕᕆᓂᕐᒧᑦ ᐱᓕᕆᐊᒃᑯᑦ ᑭᒍᑎᓕᕆᓲᖑᖕᒥᔪᑦ 

ᒪᒃᑯᒃᑐᓂᒃ ᐃᓕᓐᓂᐊᕈᑎᓕᖕᓄᑦ 12-ᒧᑦ ᑎᑭᓪᓗᒍ ᑭᒡᓕᖃᖅᑎᑕᐅᔪᓂᒃ.  ᑭᒍᑎᓕᕆᔭᐅᓲᑦ 

ᓄᑕᖅᑲᓄᑦ ᑭᒍᑎᓕᕆᓂᕐᒧᑦ ᐱᓕᕆᐊᒃᑯᑦ ᑭᒍᓪᓗᓕᖅᑎᑦᑎᑦᑕᐃᓕᒪᓪᓗᑎᒃ (ᓲᕐᓗ, ᐃᓛᖅᑕᐅᓪᓗᑎᒃ 

ᐊᑕᐃᓐᓇᕈᓐᓇᙱᑦᑐᓂᒃ).  ᖃᓂᑦᑎᐊᕆᖕᓂᕐᒧᑦ ᐃᓕᓐᓂᐊᒐᒃᓴᑦ ᐊᑐᐃᓐᓇᐅᑎᑕᐅᓲᖑᒋᕗᑦ 

ᑕᒪᐃᓐᓄᑦ ᓄᑕᖅᑲᓄᑦ ᐊᖓᔪᖅᑳᖏᓐᓄᓪᓗ.   
 

ᓄᓇᓕᖕᓂ ᖃᓂᑦᑎᐊᕆᒃᑐᓕᕆᔨᖃᖅᑐᐃᓐᓇᑦ, ᐊᑐᓂᓗ ᐊᕕᒃᑐᖅᓯᒪᔪᓂ ᑲᒪᔨᖃᖅᖢᑎᒃ 

ᐃᑲᔪᖅᑐᐃᔨᒃᓴᓂᒃ ᓄᓇᓕᖕᓂ ᑲᒪᔨᓄᑦ.   ᓄᑕᖅᑲᓄᑦ ᑭᒍᑎᓕᕆᓂᕐᒧᑦ ᐱᓕᕆᐊᑦ 

ᐃᖅᑲᓇᐃᔭᖅᑎᖃᕆᓪᓗᑎᒃ ᐱᓕᕆᐊᕐᒧᑦ ᐊᐅᓚᑦᑎᔨᒥᒃ ᐊᒻᒪ ᖃᓂᑦᑎᐊᕆᒃᑐᓕᕆᔨᒥᒃ.  

ᐱᔨᑦᑎᕋᐅᑎᑦ ᐊᑐᐃᓐᓇᕈᖅᑎᑕᐅᓲᖑᓪᓗᑎᒃ ᑭᒍᑎᓕᕆᔨᓄᑦ, ᖃᓂᑦᑎᐊᕆᒃᑐᓕᕆᔨᓄᑦ, ᐊᒻᒪ 

ᐊᕕᒃᑐᖅᓯᒪᔪᓂ ᐊᒻᒪ ᓄᓇᓕᖕᓂ ᑲᒪᔨᖃᖅᖢᑎᒃ.  ᑭᒍᑎᓕᕆᔭᐅᓐᓇᖅᐸᒃᖢᓂ ᐃᓕᓐᓂᐊᕐᓇᒥ.  
 

f) ᑭᒍᑎᓕᕆᔭᐅᔾᔪᑎᓄᑦ ᐊᑭᓕᖅᑕᐅᔪᒪᙱᑦᑐᑦ ᓇᓪᓕᐅᒃᑯᒫᖃᙱᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᒃᑯᑦ ᐊᓯᖏᑦᑎᒍᓪᓗ ᐊᑭᓕᖅᑕᐅᔪᓐᓇᙱᒃᑳᖓᑕ, ᑭᓱᓂᒡᓕ 

ᐃᑲᔫᑎᒃᓴᓂᒃ ᒪᓂᒻᒪᐃᓲᖑᕙᑦ ᓄᓇᕗᑦ ᒐᕙᒪᒃᑯᑦ ᓄᓇᓕᖕᓄᑦ ᐱᓕᕆᐊᖑᒃᑲᓐᓂᖁᔨᔪᖃᖅᐸᑦ 

ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᖅᑎᑦᑎᔨᑦ ᐃᓱᒪᓕᐊᖏᓐᓂᒃ 

ᐊᑭᓕᕆᐊᓕᖕᓂᒃ ᐊᑭᓖᔪᒪᙱᑉᐸᑕ?   

ᓄᓇᕘᒥ ᑭᒍᑎᓕᕆᔨᒃᑯᑦ ᐊᖓᔪᖅᑳᖓ, ᐊᕕᒃᑐᖅᓯᒪᔪᓂ ᐊᐅᓚᑦᑎᔨ ᐋᓐᓂᐊᕕᓕᐊᕈᓐᓇᖑᑎᓂᒃ 

ᓇᓪᓕᐅᒃᑯᒫᓕᕆᔨᑦ ᐱᓕᕆᐊᒃᓴᓕᕆᔨᑦ, ᐊᒻᒪ ᐊᕕᒃᑐᖅᓯᒪᔪᓂ ᑭᒍᑎᓕᕆᔨᒃᑯᓐᓄᑦ ᑲᒪᔨ 

ᖃᐅᔨᒪᔨᑕᕆᔭᐅᔪᓐᓇᖅᐸᒃᖢᑎᒃ ᐊᐱᖅᑯᑎᒃᓴᖅᑕᖃᕌᖓᑦ ᐱᔾᔪᑕᐅᓗᑎᒃ ᓇᓪᓕᐅᒃᑯᒫᖃᙱᑦᑐᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᒃᑯᑦ ᐊᑭᓕᖅᓱᖅᑕᐅᓲᑦ ᐊᒻᒪ ᐱᓕᕆᒃᑲᓐᓂᖁᔨᔪᖃᕐᓂᖅᐸᑦ 

ᐱᓕᕆᔾᔪᓯᑦ.  
 

ᓄᓇᕗᑦ ᑐᙵᕕᒃᑯᑦ ᐃᖅᑲᓇᐃᔭᖅᑎᑦᑎᓲᖑᕗᑦ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᖅᑎᑦᑎᔨᒥᒃ ᖃᐅᔨᒪᔨᑕᕆᔭᐅᕙᒃᖢᓂ ᑭᒍᑎᓕᕆᔭᐅᒋᐊᓕᖕᓄᑦ ᐊᐱᖅᑯᑎᒃᓴᖃᕌᖓᑕᓗ 

ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᖅᐸᒃᑐᓂᒃ ᐊᑭᓕᖅᑕᐅᓲᓂᒃ ᐊᒻᒪ 

ᐱᓕᕆᐊᖑᖁᔭᐅᒃᑲᓐᓂᖅᐸᒃᑐᓂᒃ.   
 

g) ᑭᓱᓂᒡᓕ ᐃᑲᔫᑎᓂᒃ ᒪᓕᒻᒪᐃᓲᖑᕙᑦ ᓄᓇᕗᑦ ᒐᕙᒪᒃᑯᑦ ᐊᑭᓕᒐᒃᓴᓂᒃ ᑭᒍᑎᓕᕆᔭᐅᔾᔪᑎᓄᑦ 

ᑭᒍᑎᓕᕆᔨᒧᑦ ᐊᑐᓕᖁᔭᐅᔪᓂᒃ ᑭᓯᐊᓂ ᐊᑭᓕᖅᑕᐅᔪᒪᙱᑦᑐᓂᒃ ᓇᓪᓕᐅᒃᑯᒫᖃᙱᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᒃᑯᑦ ᐊᓯᖏᑦᑎᒍᓪᓗ ᐊᑭᓕᖅᑕᐅᔪᓐᓇᙱᒃᑳᖓᑕ?  

ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᖅᑎᑦᑎᓲᑦ ᐊᒻᒪ ᓇᓪᓕᐅᒃᑯᒫᓄᑦ 

ᐸᕐᓇᐅᑎᑦ ᐃᑲᔫᓯᐊᖅᑎᑦᑎᓲᖑᕗᑦ ᖃᓄᑐᐃᓐᓈᓗᒃ ᑭᒍᑎᓕᕆᔭᐅᔾᔪᑎᓂᒃ.  ᑐᒃᓯᕋᐅᑎᑦ 

ᕿᒥᕐᕈᔭᐅᓲᖑᕗᑦ ᓄᓇᕘᒥ ᑭᒍᑎᓕᕆᔨᒃᑯᑦ ᐊᖓᔪᖅᑳᖓᓐᓄᑦ, ᐊᐅᓚᑦᑎᔨᒧᓪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓪᓕᐅᒃᑯᒫᓄᑦ ᐱᓕᕆᐊᒃᓴᓄᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒥᓂᔅᑕᐅᑉ ᑐᒡᓕᐊᓄᑦ.  

ᑭᒍᑎᓕᕆᔪᕕᓃᑦ – ᐊᐃᕆᓕ 1, 2018−ᒥ ᒫᑦᓯ 1, 2020−ᒧᑦ 

ᓄᓇᓕᒃ ᑭᒍᑎᓕᕆᔪᑦ  ᑭᒍᑎᙳᐊ

ᓕᕆᔪᑦ  

ᑭᒍᑏᑦ ᓴᕕᕋᔭᖕᒧᑦ 

ᐊᑦᑐᖏᖅᑕᐅᓂᖏ

ᑦ* 

ᖃᓂᖏᑦ ᓴᓗᒻᒪᖅᓴᖅᑕᐅᔪᑦ** 

ᕿᑎᕐᒥᐅᓂ (ᐅᓪᓗᓄᑦ) 

ᐃᖃᓗᒃᑑᑦᑎᐊᖅ 253 28 34 111 

ᐅᖅᓱᖅᑑᖅ 161 23  50 

ᑰᒑᕐᔪᒃ 129 25  32 

ᖁᕐᓗᖅᑐᖅ 215 30  70 

ᑕᓗᕐᔪᐊᖅ 123 11  11 

ᑲᑎᖦᖢᒋᑦ 881 117 34 274 

ᑭᕙᓪᓕᕐᒥ (ᐅᓪᓗᕐᓄᑦ) 

ᐊᕐᕕᐊᑦ 218 19   

ᖃᒪᓂ'ᑐᐊᖅ 204 19  28 

ᐃᒡᓗᓕᒑᕐᔪᒃ 73 13   

ᓴᓪᓕᖅ 169 8   

ᓇᐅᔮᑦ 164 9   

ᑲᖏᖅᖠᓂᖅ 402 35 56  

ᓴᓂᑭᓗᐊᖅ  106 15   

ᑎᑭᕋᕐᔪᐊᖅ 58 23   

ᑲᑎᖦᖢᒋᑦ 1394 141 56 28 

ᕿᑭᖅᑖᓗᖕᒥ (ᐅᓪᓗᕐᓄᑦ) 

ᓄᓇᓕᒃ ᑭᒍᑎᓕᕆᔪᑦ  ᑭᒍᑎᙳᐊ

ᓕᕆᔪᑦ  

ᑭᒍᑏᑦ ᓴᕕᕋᔭᖕᒧᑦ 

ᐊᑦᑐᖏᖅᑕᐅᓂᖏ

ᑦ* 

ᖃᓂᖏᑦ 

ᓴᓗᒻᒪᖅᓴᖅ

ᑕᐅᔪᑦ** 

** 

ᓱᕈᓯᒃᑯᕕᒃ   

(ᕿᑭᖅᑕᓂ 

ᐋᓐᓂᐊᕕᐊᓗᒃ) 

ᐃᖃᓗᐃᑦ   36  114 

ᐃᒃᐱᐊᕐᔪᒃ  91 32    

ᑲᖏᖅᑐᒑᐱᒃ  124 27    

ᐊᐅᓱᐃᑦᑐᖅ 32 10    

ᐃᒡᓗᓕᒃ 147 46  21  

ᑭᒻᒥᕈᑦ 87 13    

ᑭᙵᐃᑦ 138 46    

ᐸᖕᓂᖅᑑᖅ 193 53    

ᒥᑦᑎᒪᑕᓕᒃ 204 58    

ᕿᑭᖅᑕᕐᔪᐊᖅ 96 28    

ᖃᐅᓱᐃᑦᑐᖅ 39 11    

ᓴᓂᕋᔭᒃ 136 7    

ᑲᑎᖦᖢᒋᑦ 1287 331 36 21 114 

*ᑭᒍᑏᑦ ᓴᕕᕋᔭᖕᒧᑦ ᐊᑦᑐᖏᖅᑕᐅᔭᕆᐊᓕᑦ ᑭᒍᑎᓕᕆᔭᐅᔭᖅᑐᖅᑐᑦ ᐊᐅᓪᓚᖅᑎᑕᐅᓲᖑᕗᑦ 

ᐊᕕᒃᑐᖅᓯᒪᔪᓂ ᓄᓇᓕᕋᓛᖑᓂᖅᓴᓂᙶᖅᑐᑦ ᓴᕕᕋᔭᓕᖅᑕᐅᔭᖅᑐᕐᓗᑎᒃ.  ᑭᒍᑎᓂᒃ ᓴᕕᕋᔭᓕᖅᓱᐃᔨ 

ᖃᖓᑦᑎᐊᖅ ᐊᕐᕕᐊᓄᑦ ᓂᐅᕐᕈᓚᐅᖅᐳᖅ ᑭᒍᑎᓂᒃ ᓴᕕᕋᔭᓕᖅᓱᐃᔭᖅᑐᖅᖢᓂ.  

**ᖃᓂᑦᑎᐊᕆᖕᓂᕐᒧᑦ ᑭᒍᑎᓕᕆᔭᐅᓚᐅᖅᑐᑦ ᐅᓪᓗᐃᑦ ᐊᑐᐃᓐᓇᕈᖅᑎᑕᐅᓲᖑᓪᓗᑎᒃ ᓄᓇᓕᖕᓄᑦ 

ᑭᒍᑎᓕᕆᔨᓄᑦ.  


